
1. Ano ang COVID-19 Programa sa Sertipiko ng Pagsunod sa 

Kaligtasan?  
Ang COVID-19 Programa sa Sertipiko ng Pagsunod sa Kaligtasan ay 

iniaalok sa mga negosyo sa Los Angeles County upang boluntaryong 

magpatotoo sa kanilang sarili na kanilang ganap na ipinapatupad ang 

kinakailangang Protokol mula sa Kagawaran ng Pampublikong Kalusugan 

ng Los Angeles County (Public Health) sa kanilang pasilidad. Ang mga 

kalahok sa programang ito ay matututunan ang tungkol sa mga 

kinakailangang Protokol at kung paano panatilihin ang kanilang mga 

operasyon na may higit na kaligtasan hangga’t maaari. Ang programa ay 

magagamit ng parehong mga may-ari ng negosyo at mga empleyado. 

Magbibigay ito sa mga negosyo ng isang Sertipiko sa COVID-19 

Pagsunod sa Kaligtasan para ipakita na ang kanilang pasilidad ay 

sumusunod sa kinakailangang mga Protokol sa Pampublikong Kalusugan. 
 

2. Ano ang mga kinakailangang Protokol para sa aking 

industriya? 
Ang Pampublikong Kalusugan ay nagtatag ng mga kinakailangang 

Protokol na may gabay mula sa Kagawaran ng Pampublikong Kalusugan 

ng California para sa iba’t ibang mga kinakailangan at hindi-

kinakailangang sektor (uri ng negosyo o pasilidad) at industriya. Ang mga 

Protokol ay isang kinakailangan, hindi isang rekomendasyon. 

Kinabibilangan sila ng mga naaangkop na hakbang para tumulong 

bawasan ang panganib ng pagkalat ng COVID-19 sa mga empleyado, 

kostumer, at bisita. Ang mga Protokol ay isinama sa isang listahan na 

dapat ay ganap na ipatupad ng mga may-ari ng negosyo para mapanatili 

ang kanilang mga operasyon nang may higit na kaligtasan hangga’t 

maaari. Bisitahin ang publichealth.lacounty.gov/Coronavirus para sa 

buong listahan ng mga Protokol. 
 

3. Sapilitan ba ang Sertipiko sa COVID-19 Pagsunod sa 

Kaligtasan? 
Ang pagsasanay ay hindi sapilitan, ngunit maaari nitong ipakita sa 

publiko na ang iyong negosyo ay sumusunod sa mga kinakailangang 

Protokol. Makapagbibigay ito sa mga kostumer ng higit na tiwala na kayo 

ay sumusunod sa mga kinakailangan o requirement sa kaligtasan ng 

Pampublikong Kalusugan. Ang lahat ng mga negosyo ay dapat pa ring 

kumpletuhin ang mga kinakailangang Protokol. Ang mga negosyo na 

walang Sertipiko sa COVID-19 Pagsunod sa Kaligtasan ay dapat na 

patuloy na ipaskil ang mga kinakailangang Protokol sa lahat ng mga 

pampublikong pasukan sa pasilidad tulad ng inaatas ng Utos ng Opisyal 

ng Kalusugan sa Mas Ligtas na Muling Pagbubukas sa Trabaho ng 

County. Ang paglabag sa mga Protokol ay maaaring humantong sa mga 

multa o isang legal na utos para sumunod at/o magsara. 
 

 

 

 
 

 
 

 

 

Para sa higit pang 

impormasyon tungkol 

sa COVID-19: 

Kagawaran ng Pampublikong 

Kalusugan ng Los Angeles 

County  
www.publichealth.lacounty.gov/Corona
virus 

 

Kagawaran ng Pampublikong 

Kalusugan ng California 
www.cdph.ca.gov/Programs/CID/DCDC
/Pages/Immunization/ncov2019.aspx 

 

Mga Sentro para sa 

Pagkontrol at Prebensyon ng 

Sakit (CDC)   
www.cdc.gov/coronavirus/2019-

ncov/index.html  

 

COVID-19 Programa 

sa Sertipiko ng 

Pagsunod sa 

Kaligtasan para sa 

mga May-ari ng 

Negosyo at 

Empleyado 

 

http://www.publichealth.lacounty.gov/
http://www.publichealth.lacounty.gov/Coronavirus
http://publichealth.lacounty.gov/media/Coronavirus/docs/HOO/2020.08.12_HOO_Safer%20at%20Home_Higher%20Ed.pdf
http://publichealth.lacounty.gov/media/Coronavirus/docs/HOO/2020.08.12_HOO_Safer%20at%20Home_Higher%20Ed.pdf
http://publichealth.lacounty.gov/media/Coronavirus/
http://publichealth.lacounty.gov/media/Coronavirus/
http://www.cdph.ca.gov/Programs/CID/DCDC/Pages/Immunization/ncov2019.aspx
http://www.cdph.ca.gov/Programs/CID/DCDC/Pages/Immunization/ncov2019.aspx
http://www.cdc.gov/coronavirus/2019-ncov/index.html
http://www.cdc.gov/coronavirus/2019-ncov/index.html

4. Sino ang karapat-dapat na tumanggap ng Sertipiko sa COVID-19 Pagsunod sa 

Kaligtasan? 
Ang mga negosyo sa Los Angeles County na sumusunod sa mga kinakailangang Protokol para sa kanilang 

sektor o industriya. 

5. Paano ako makakakuha ng Certificate ng COVID-19 Pagsunod sa Kaligtasan? 
Ang mga may-ari ng negosyo ay dapat na panoorin ang training video na nagrereview ng mga pangkalahatang 

kinakailangang Protokol sa COVID-19. Pagkatapos na makumpleto ang video, ang kalahok ay ididirekta para 

kumumpleto ng isang survey. Dapat mong kumpletuhin ang survey para makatanggap ng email na kopya ng 

iyong Sertipiko sa COVID-19 Pagsunod sa Kaligtasan. Maaari ring panoorin ng mga empleyado ang training 

at sila ay tatanggap ng isang sertipiko ng pagtatapos. Mangyaring tandaan na ang training video ay isang 

pangkalahatang overview. Dapat ring sundin ng mga negosyo ang mga particular na Protokol para sa kanilang 

sektor. Bisitahin ang publichealth.lacounty.gov/Coronavirus para sa buong listahan. 

6. Saan ko ipapaskil ang aking Sertipiko ng COVID-19 Pagsunod sa Kaligtasan? 
Ang Sertipiko sa COVID-19 Pagsunod sa Kaligtasan ay dapat na iprint ng employer o may-ari ng negosyo 

para ipaskil sa lahat ng mga pampublikong pasukan sa pasilidad. Ang isang kopya ng mga nakumpletong 

Protokol ay dapat na itabi para masuri, sa oras na hilingin. Ang isang kopya ng mga Protokol ay dapat na 

ibahagi sa mga empleyado at ipaskil sa mga lugar na pinagsasaluhan ng mga empleyado sa pasilidad. 
 

7. Maaari ko bang atasan ang mga kostumer at bisita na magsuot ng mga pantakip ng 

mukha kapag pumapasok sa aming pasilidad? 
Ang lahat ay inaatasan na magsuot ng pantakip ng mukha kapag sila ay nasa paligid ng mga taong labas sa 

kanilang sambahayan, na may ilang mga eksepsyon. Ang mga bisita at kostumer ay inaatasan na magsuot ng 

isang pantakip ng mukha sa lahat ng oras (maliban habang kumakain at umiinom, kung naaangkop). Ang 

mga sumusunod na indibidwal ay hindi dapat magsuot ng pantakip ng mukha: 

• Mga bata na wala pang 2 taong gulang 

• Mga taong may problema sa paghinga 

• Mga taong sinabihan ng isang medical provider na huwag magsuot nito 

• Mga taong walang kakayahan (hindi nakakatugon) o walang malay 

• Mga taong hindi makapagsuot o makapagtanggal ng pantakip ng mukha nang walang tulong 
 

Ang mga bata sa pagitan ng 2 at 8 taong gulang ay dapat na gumamit ng mga pantakip ng mukha, ngunit 

sasailalim sa pangangasiwa ng matanda para siguruhin na ang bata ay nakakahinga nang ligtas at maiwasan 

ang pagkasakal. Ang mga pantakip ng mukha na may mga valve na hingahan palabas (palabas na paghinga) 

o mga vent ay hindi dapat isuot. Ang mga indibidwal na hindi saklaw na magsuot ng isang pantakip ng mukha 

dahil sa isang medikal na kondisyon at nagtatrabaho sa isang trabaho na kinabibilangan ng regular na 

pakikisalamuha sa ibang tao ay dapat na magsuot ng hindi mahigpit na alternatibo, tulad ng isang panangga 

sa mukha o face shield na may maluwang na tela sa ibabang dulo, hangga’t ang kanilang medikal na 

kondisyon ay pinahihintulutan ito. Isang maluwang na tela na akma sa ilalim ng baba ay mas mainam. 

 

Ang mga pantakip ng mukha ay hindi pinapalitan ang pangangailangan na pisikal na idistansya ang iyong 

sarili mula sa ibang tao, hugasan nang madalas ang mga kamay, iwasang hawakan ang iyong mga mata, ilong 

at bibig gamit ang hindi nahugasang mga kamay. Sila ay isang karagdagang kasangkapan para tulungan kang 

pigilan ang pagkalat ng COVID-19 at iba pang mga impeksyon sa palahingahan (baga).  

 

http://www.publichealth.lacounty.gov/
http://www.publichealth.lacounty.gov/Coronavirus
http://publichealth.lacounty.gov/media/Coronavirus/docs/protection/FaceCoveringsInfographic.pdf

Ang mga negosyo ay may karapatan na tumangging magserbisyo sa mga taong hindi sumusunod sa mga Utos 

ng Opisyal ng Kalusugan na nag-aatas ng mga pantakip ng mukha. Bisitahin ang aming pahina sa mga 

mapagkukunan ng negosyo para sa mga printable poster at mga abiso na maaari mong ipaskil sa iyong 

negosyo o pasilidad. 
 

8. Ano ang gagawin ko kung ang aking mga empleyado ay positibo sa COVID-19? 
Kung ang isang empleyado ay nasuring positibo o may mga sintomas ng COVID-19, agad silang payuhan na 

magbukod sa bahay at sundin ang Utos ng Opisyal ng Pampublikong Kalusugan para sa Pagbubukod sa 

Bahay. Ang mga empleyado na hindi nagpapakita ng anumang mga sintomas at nasuring positibo ay 

kailangang magbukod (lumayo sa ibang tao, kahit sa tahanan) sa bahay nang 10 araw simula sa araw na sila 

ay sinuri. 

Kung ang isang empleyado ay may mga sintomas, dapat silang manatili sa bahay hanggang: 

• Hindi bababa sa 10 araw ang nakalipas mula nang magsimula ang kanilang mga sintomas at 

• Wala na silang lagnat nang hindi bababa sa 24 na oras (nang hindi gumagamit ng gamot na 

nakapagpapababa ng lagnat) at 

• Bumuti na ang kanilang mga sintomas (halimbawa, ubo o pangangapos ng hininga) 
 

Kung ang isang empleyado ay nasuring positibo para sa COVID-19 ngunit hindi kailanman nagkaroon ng 

anumang mga sintomas: 

• Dapat silang manatili sa bahay nang 10 araw pagkatapos na kunan ang pagsusuri, ngunit 

• Kung sila ay magkakaroon ng mga sintomas, kailangan nilang sundin ang mga tagubilin sa itaas 

 

Ang mga may-ari ng negosyo ay dapat na gumawa ng isang listahan ng mga empleyado na naging malapitang 

nakasalamuha ng isang empleyadong positibo sa COVID-19 sa loob ng 2 araw bago nagsimula ang mga 

sintomas ng empleyado o, kung ang empleyadong iyon ay walang mga sintomas, sa loob ng 2 araw bago 

kinunan ang pagsusuri. Ang mga malapitang nakasalamuha ay dapat na magbukod (lumayo sa ibang tao) sa 

bahay sa buong 14 na araw upang makita kung magkakaroon sila ng sakit. Isaalang-alang ang isang protokol 

sa kung paano makakakuha ang mga empleyado ng COVID-19 diagnostic testing, kung iniuutos. Dapat na 

makipag-ugnayan ang mga empleyado sa kanilang tagapagbigay ng pangangalagang pangkalusugan para sa 

pagsusuri. Kung wala silang tagapagbigay ng pangangalagang pangkalusugan, maaari nilang kontakin ang 2-

1-1 o magpaiskedyul ng isang libreng pagsusuri sa isang lokal na lugar sa pagsusuri. Bisitahin ang 

www.COVID19.lacounty.gov/testing para sa higit pang impormasyon. 
 

9. Sino ang itinuturing na isang malapitang nakasalamuha?  
Ang isang malapitang nakasalamuha ay tinukoy bilang: 

• Sinumang tao na nasa 6 na talampakan ng isang tao may COVID-19 sa higit sa 15 minuto. 

• Sinumang tao na nagkaroon ng hindi protektadong kontak sa mga likido ng katawan ng isang taong 

may COVID-19. Halimbawa, inubuhan o binahingan ka nila, nagsalo sa mga kubyertos, tasa, o laway, 

o inalagaan mo sila nang walang suot-suot na angkop na pamprotektang kagamitan. 
 

10. Dapat ko bang iulat sa Pampublikong Kalusugan ang positibong mga kaso ng  

COVID-19 sa lugar ng trabaho? 
Kapag hindi bababa sa tatlong (3) kaso ng COVID-19 ang iniulat o kinumpirma sa lugar ng trabaho sa tagal 

na 14 na araw, ang employer, may-ari, manager, o operator ay DAPAT na iulat ito sa Kagawaran ng 

Pampublikong Kalusugan sa (888) 397-3993 o (213) 240-7821. Ito ay kinakailangan  

 

http://www.publichealth.lacounty.gov/
http://www.publichealth.lacounty.gov/media/Coronavirus/guidances.htm#business
http://www.publichealth.lacounty.gov/media/Coronavirus/guidances.htm#business
http://publichealth.lacounty.gov/media/Coronavirus/docs/business/GuidanceWorkplaceResponse.pdf
http://publichealth.lacounty.gov/acd/ncorona2019/covidisolation/
http://publichealth.lacounty.gov/acd/ncorona2019/covidisolation/
http://publichealth.lacounty.gov/acd/ncorona2019/covidquarantine/
http://www.covid19.lacounty.gov/testing

upang tulungan ang Pampublikong Kalusugan na matukoy at mapangasiwaan ang isang pagsiklab sa loob ng 

lugar ng trabaho at kilalanin ang mga malapitang nakasalamuha sa komunidad. 

 

11. May mga mapagkukunan ba na magagamit para sa mga negosyo sa panahon ng 

COVID-19? 
Ang pandemyang ito ay nagkaroon ng nakakapanirang epekto sa lokal na ekonomiya kabilang ang mga 

may-ari ng negosyo at mga empleyado. Ang mga Kagawaran ng County kabilang ang Los Angeles County 

Consumer & Businesses Affairs and Workforce Development Aging & Community Services ay nagbibigay 

ng iba’t ibang mga mapagkukunan para sa mga negosyo, empleyado at non-profits. Mangyaring bisitahin 

ang lacountyhelpcenter.org para sa higit pang impormasyon sa mga mapagkukunan. 

 

 

 

http://www.publichealth.lacounty.gov/
https://lacountyhelpcenter.org/

